
FTESË PËR PROJEKT PROPOZIM

Ministria e Kulturës, Rinisë dhe Sportit/Departamenti i Rinisë (DIR), duke u bazuar në Strategjinë Kosovare për Rininë 2013-2017 dhe Planin e Veprimit për Rini 2013-2015 si dhe në Rregulloren Nr.01/2015 për subvencionimin në fushën e Kulturës, Trashëgimisë Kulturore, Rinisë dhe Sportit kërkon një organizatë / kompani e cila do të ofroj trajnimeve për ngritjen e shkathtësive  jetësore   për rinjtë (e moshës 15-24)  duke krijuar  mundësi  për punësimin e të rinjve.

1. Qëllimi i  projektit: 

Krijimi i mundësive për punësimin e të rinjve përmes programeve trajnuese për shkathtësi jetësore;

2. Objektivat  e projektit: 
· Zhvillim personal i të rinjve;
· Rritja e shkathtësi për kërkim pune nga të rinjtë;
· Rritja e aftësitive të komunikimit;
3. Modulet e trajnimit:
Ministria e Kulturës, Rinisë dhe Sportit/Departamenti i Rinisë (DIR) kërkon një Projekt-Propozim për dhënien e trajnimeve për shkathtësi jetësore për të rinjtë, në modulet në vijim:

·    Zhvillim personal, trajnim një (1) ditorë, (orientim në karrierë; motivimi, aftësi për mendim kritik, organizimi i kohës);

· Shkathtësi për kërkim pune, trajnim dy (2) ditorë,  (mënyrat e aplikimit për punë, shkrimi i CV, shkrimi i letrës motivuese);

·    Aftësitë e komunikimit, trajnim dy (2) ditorë,  (prezantim personal, paraqitja në intervistë);

4. Numri i synuar i pjesëmarrësve:

Trajnimet për 240 të rinj. Trajnimet duhet  të ofrohen në këto qendra regjionale të Kosovës (Prishtinë, Mitrovicë, Peje, Gjakovë, Prizren, Ferizaj, Gjilan dhe 1 (një) komunë me shumicë serbe. Nga tridhjetë (30) të rinj në për secilin  grup;

5. Shërbimet që duhet ofruar:
Gjatë ofrimit të shërbimeve, ofruesi i trajnimeve do të bashkëpunojë ngushtë me zyrtarët përgjegjës në DiR për të koordinuar dhe implementuar me sukses aktivitetet në kuadër të shërbimeve.
Në mënyrë të veçantë ofruesi i trajnimeve do të jetë përgjegjës për detyrat e mëposhtme:
· Përgatit kurrikulat në modulet e lartcekura;
· Të propozojë kriteret për trajnim si dhe një proces objektiv, transparent dhe efikas të përzgjedhjes;
· Siguron që së paku 30 për qind e të trajnuarve të jenë femra;
· Siguron pjesëmarrjen e të rinjve të margjinalizuar (të rinjtë nga komunitet pakicë-jo serbe, të rinjtë me nevoja të veçanta dhe të  rinjtë nga zonat rurale);
· Në bashkëpunim me MKRS/DiR,  të finalizohen kriteret e përzgjedhjes për të trajnuarit dhe të bien dakord për një proces të përzgjedhjes objektive, transparente dhe efikase;
· Siguron dhe organizon objektin e përshtatshëm për mbajtjen e  trajnimit dhe pajisjet e nevojshme (projektor, flipchart, lapsa, fletore) dhe kushtet për ofrimin e trajnimit (p.sh. salla, energji rezervë, ushqim, kafe, ujë të pijshëm);
· Angazhon trajnerët kompetent dhe të kualifikuar si dhe staf mbështetës për ofrimin e trajnimeve;
· Njofton publikisht të rinjtë e interesuar  mbi trajnimin që do të organizohet, në gjuhën shqipe dhe serbe në të njëjtën kohë, e gjithashtu materialet dhe ofrimi i trajnimit bëhet në gjuhën shqipe dhe serbe, qoftë drejtpërdrejtë apo nëpërmes përkthimit simulant;
· Dizajnon dhe lëshon  certifikatat  për pjesëmarrjen në trajnim për të gjithë pjesëmarrësit/et (detajet e formatit dhe mënyra duhet të  diskutohen me ofruesin  e shërbimeve);
· Krijon një sistem për sigurimin e raporteve për MKRS/DiR, përmes e-mail ose në një web-bazuar në sistemin e menaxhimit të të dhënave dhe për të lehtësuar qasjen e MKRS/DiR  për të  monitoruar dhe vlerësuar realizimin e projektit;
6. Kriteret: 

Organizatat/kompanitë të cilat aplikojnë duhet të ofrojnë dëshmitë përkatëse në lidhje me kërkesat e poshtëshënuara:
A. Kriteret teknike:

I.  Të jenë regjistruar si organizatë jo-qeveritare apo biznese private sipas legjislacionit të Republikës së Kosovës;

II. Të ketë certifikatën e numrit fiskal;

III. Kopjen e dokumentit të identifikimit të personit  përgjegjës të organizatës; 

IV. Kopjen e dokumentit të xhirollogarisë  së Bankës, në emër të organizatës/ kompanisë;
V. Mos të ketë të hapur ndonjë projekt në MKRS  (verifikohet nga MKRS);
VI. Organizata/Kompania të sjell së paku dy (2) referencë, për trajnime në lëmin e shkathtësive jetësore;
VII. Të ketë së paku 2 (dy) ekspertë (trajner) të diplomuar, me nivel magjistraturë/master (e dëshiruar) në lëmit relevante (të sillen cv e trajnerëve dhe diplomat përkatëse të tyre);

VIII. Struktura e organizimit të organizatës/kompanisë (menaxhimi, numri i stafit të përhershëm) dhe rezymetë (CV) e stafit udhëheqës të organizatës/kompanisë që do të realizoj projektin;

B. Kriteret vlerësimit:

	Cilësia e Projekt-Propozimit duhet të përmbajë:  përshkrimin dhe justifikimin, qëllimin, objektivat, aktivitetet, metodat dhe metodologjinë e realizimit të projektit, kurrikulat e trajnimit, përfituesit e projektit, rezultatet e projektit, qëndrueshmërinë, vlerësimin dhe ndikimin, buxhetin e detajuar dhe afatin kohor;

	Përvoja e organizatës në trajnime në fushën e kërkuar; 


	Kualifikimi i  trajnerëve të angazhuar në projekt si dhe përvoja e tyre për trajnimet e kërkuara;




7. Kohëzgjatja e kontratës dhe orët/ditët e punës: 

Kohëzgjatja e kontratës do të jetë jo më shumë se 3 muaj. Secili grup i pjesëmarrësve (jo me shumë se 30 pjesëmarrës për grup) duhet të merr nga së paku 3 orë për ditë/5 ditë trajnim për modulet apo në total 15 orë/5 ditë trajnim për modulet. Orari dhe plani përfundimtar i aktiviteteve të kontratës do të krijohet në konsultim dhe bashkëpunim të ngushtë me MKRS/DiR.
Shpenzimet administrative mund të mbulohen deri në 25 -30% të buxhetit të përgjithshëm (Shpenzime administrative konsiderohen: shpenzimet e zyrës, material shpenzues, interneti/telefoni);

8. Deri në fund të zhvillimit të trajnimeve  secili pjesëmarrësi do të: 

· Gjejnë dhe përgjigjen mundësive për punësim; Shkruajnë CV fillestare; Të shkruajnë letër për aplikim; Të përgatiten për intervistë për punë

· Të zhvillojnë aftësitë e komunikimit (teknikat për intervista pune, dëgjim, komunikim i shkruar, komunikim verbal)

· Të   identifikojnë parametrat thelbësor për të pasur një prezantim cilësor

9. Dorëzimi:

MKRS/DiR fton organizatat/kompanitë e interesuara të cilat i plotësojnë kriteret e përzgjedhjes që të paraqesin projekt propozimin e tyre, financiar dhe teknik për ofrimin e shërbimeve të kërkuara sipas kushteve të përcaktuara në këtë dokument.

Projekt propozimet duhet të dërgohen në formë të shkruar dhe të mbyllura në zarf në 3 (tre) kopje nga personi i autorizuar, me mbishkrimin: Drejtuar Divizionit për Promovim, Edukim Jo-formal, Punësim dhe Ndërmarrësi në adresën e poshtëshënuar, më së largu deri me 14 Gusht 2015
Ministria e Kulturës, Rinisë dhe Sportit/Departamenti i Rinisë, kati 1, zyra nr. 22
Sheshi Nëna Terezë, 

10000, Prishtinë

Projekt propozimet nuk pranohen përmes postës dhe emalit.
Formularin e aplikimit dhe formularin e buxhetit  mund t`i gjeni në adresën:               www.mkrs-ks.org.

Dokumentet e pa kompletuara, që nuk plotësojnë ndonjërin nga kriteret teknike, nuk do të shqyrtohen.   
Për informata shtesë mund të kontaktoni në Tel: 038/211 438

